
استدراک
) علامہ اقبال اور سنت رسول اللہ صل اللہ علیہ ولیم
اسلامی قانون نمبر
ا۔ ڈاکٹر اقبال کے کچھ کر مفرماؤں نے اس مقالہ کے چند میلوں کو اقبال کی فکر کی نوری اسکیم سے کاٹ کر انہیں عجیب و غریب معنی پہنانے کی کوشش کی ہے ۔ اور اقبال کو منکرین حدیث کی صف میں لا کھڑا کرنے کی سعی کی ہے ۔ یہ حضرات اقبال مرحوم کے متعلق نیت نئی غلط فہمیاں پھیلا کر ان کے کام کو اپنے مذموم مقاصد کے لئے ایکسپلائٹ کرنا چاہتے ہیں ۔ اس لئے ضرورت ہے کہ اس موقعہ پر سنت و حدیث کے متعلق اقبال کے نقطہ نظر کو واضح کر دیا جائے۔
اس موضوع پر علامہ موصوف نے نثراد در نظم دونوں میں متعدد مقامات پر اپنے خیالات کو پیش کیا ہے۔ اور ان سے یہ حقیقت بالکل واضح ہو جاتی ہے کہ اقبال ہر مسلمان کے لئے سنت رسول اللہ کا اتباع ضروری سمجھتے تھے اور حدیث کو شریعت اسلامی کا بنیادی ماخذ مانتے تھے۔ حدیث کو دین میں ثبت تصور کرتے تھے اور خود اپنی نگارشات میں اس سے استدلال کرتے تھے۔ زیر نظر مقالہ میں وہ حدیث کو قانون کے دوسرے بنیادی ماخذ کی حیثیت سے پیش کرتے ہیں اور محدثین کی خدمات کا پورا پورا اعتراف کرتے ہیں ہاں وہ نفقہ کے ساتھ حدیث کے استعمال کی اہمیت کو واضع کرتے ہیں اور اس کے Indiscriminate Use کو غیر تھا اور غیر می کجھتے ہیں اور اہل علم یہ جانتے ہیں کہ فقہ میں حدیث کا Indiscriminate استعمال کہیں نہیں ہوتا ہے۔ ائیے دیکھیں کہ اقبال کا نقط نظر حدیث اور سنت رسول اللہ کے باب میں کیا ہے ؟
اپنے ایک خط میں اقبال لکھتے ہیں: میں سمجھتا ہوں کہ ہندوستان میں بلت اسلامیہ کی شیرازہ بندی کے لئے رسول آرام کی ذات اقدس ہی ہماری سب سے بڑی اور کارگر قوت ہو سکتی ہے "
ایک دوسرے خط میں لکھتے ہیں :
اقبال نامه باید دائم صفحه ۹۲)
" ہندوستان کے مسلمان کئی صدیوں سے ایرانی تاثرات کے اثر میں ہیں۔ ان کے لٹریری آئیڈیل بھی ایرانی ہیں اور سوشل نصب العین بھی ایرانی ہیں ۔ میں چاہتا ہوں کہ ان مثنویوں کے ذریعہ حقیقی اسلام کو بے نقاب کروں ۔ جس کی اشاعت رسول الہ صلی اللہ علیہ وسلم کے منہ سے ہوئی۔
(اقبال نامه جلد اول صفحه ۲۴)

چرای راه
AA
اسلامی قانون نمبر
اقبال پنجاب کے ایک گاؤں میں علوم اسلامی کا ایک ادارہ قائم کر رہے تھے ۔ اس ادارہ میں طلباء و محققین کی رہنمائی کے لئے وہ از ہر سے ایک عالم دین بلوانا چاہتے تھے اور اس کے لئے ایک خط علامہ مصطفے المرانی شیخ جامعہ ازہر کو انہوں نے بھیجا تھا۔ اس خط میں اپنے مقصد اور اس ادارہ کی اصل ضرورت کو ان الفاظ میں ظاہر فرماتے ہیں: ان کی رہنمائی کے لئے ایک ایسا معلم مقرر کرنا چاہتے ہیں ہو کامل اور صالح ہو اور قرآن حکیم میں بصیرت تامہ رکھتا ہو اور انقلاب دور حاضرہ سے بھی واقف ہو تاکہ وہ ان کو کتاب اللہ اور سنت رسول اللہ کی روح سے واقف کرے"۔
در قبال نامه جلد اول صفحه ۲۵۱) اقبال کے شعری کلام پر اگر ایک سرسری نظر بھی ڈالی جائے تو اندازہ ہوتا ہے کہ وہ رسول الکریم کی محبت اور انگلی کامل اطاعت کو دین کی بنیاد کجھتے ہیں۔ اور مسلمانوں کو یہ پیغام دیتے ہیں کہ تمہاری خلاج نبی کے اتباع میں ہے ۔
رموز بے خودی میں کہتے ہیں ۔
حق تعالی پیکر ما آفرید
وز رسالت در تن ما جان دمید شرف بے صورت اندر ہیں عالم بدیم از رسالت مصرع موزوں شدیم از رسالت در جہاں تکوین با از رسالت دین ما آئین ما از رسالت صمد بزار ما یک است بز و ما از جزر و مالا بینک است آن که شان اوست به ان کی من پیرویاب از رسالت حلقه گرد ما کشید مرکزاد دادی بطحا ستے
حلقہ ملیت محیط افزا سے
ماز حکم نسبت او ملتیم
اہل عالم را پیام ریختیم
قلب مومن را کتابش نوت است
حکمتش حبل الورید میت است
دامنش از دست دادن مردن است
چون گل از بادختران فردن است
زندگی قوم از دم او یافت است
این سحر از آفتابش تافت است
فرد از حق ملت از وی زنده است
از شعاع مهر او تابنده است
قوم را سرمایه قوست ازاد
حفظ سیر وحدت ملت از او
اسوۃ نبوی اور شعار مصطفے کی اہمیت کو واضح کرتے ہوئے بیان کرتے ہیں کہ مسلمانوں کے زوال کا سبب سنت نبوی
کو چھوڑ دیتا ہے ۔
تا شعار مصطفی از دست رفت
قوم را رمز خیات از وضعت رفت
۵۵۲


چراغ راه
جاوید نامہ میں جمال الدین افغانی کی زبان سے کہلاتے ہیں : مصطفے اندر خرا خلوت گزید مڈتے جن خویشتن کسی را ندید نقش ما را در دل او ریختند
ملتے از خلوتش انگیختند
اور موجودہ حالات پر قابو پانے کے لئے حضور کا ارشاد یاد دلاتے ہیں :
از بلا ترسی حدیث مصطفی است
مرد را روز بلاروز صفاست
اسلامی قانون نمبر
اقبال نے بے شمار مقامات پر احادیث سے استدلال کیا ہے اور انہیں بطور شرعی حجت کے پیش کیا ہے ۔ ان کے
متعلق اقبال کی قطعی رائے یہ تھی کہ : ان میں دینی احادیث میں ایسے بیش بہا اصول ہیں کہ سوسائٹی باوجود اپنی ترقی و تعالی کے اب تک ان کی بلندیوں تک نہیں پہنچی ۔ مثلاً ملکیت شاملات دو کے متعلق المرعى له و رسولہ (بخاری)۔ اس حدیث کا ذکر میں نے مضمون اجتہاد میں بھی کیا ہے (اقبال نامه جلد اول صفحه (۱۵۲)
ایک خط میں نشان بلال کے سلسلہ میں حدیث سے اس طرح استدلال کرتے ہیں : تاریخی پہلو سے میں نہیں کہہ سکتا کہ اس کے موجد نے اس کو نمو کے خیال سے
جاری کیا یا چاند سورج سے اپنا سلسلہ نسب ملانے کے خیال سے مگر تمام امت کا اس پر صدیوں سے اجماع ہو چکا ہے۔ جن اسلامی قوموں کا نشان اور ہے وہ ایس نشان پر کبھی معترض نہیں ہوئیں اور حدیث صحیح ہے کہ میری اُمت کا اجتماع سلالت
پر نہ ہو گا۔ اس واسطے اس کو ضلالت تصور کرنا . درست نہیں۔
دا اقبال نامه جلد اول صفحه ۳۳۷)
ایک اور موقع پر خیر القرون قرنی والی حدیث سے استدلال کرتے ہیں اور اس سے رہبانیت کی تردید کرتے ہیں۔
(اقبال نامه جلد اول صفحه ۷۰ )
اقبال کی تحریرات سے ایسی درجنوں مثالیں پیش کی جا سکتی ہیں ۔ اس سلسلہ میں ایک اور واقعہ کا تذکرہ دلچسپی سے خالی نہ ہوگا ۔ مولانا ابوالاعلی صاحب مودودی لکھتے ہیں کہ : حدیث کی تین باتوں پر نئے تعلیم یافتہ نہیں، پرانے مولوی تک کو کان کھڑے کرتے ہیں اور پہلو بدل بدل کر تاویلیں کرنے لگتے ہیں۔ یہ ڈاکٹر آف فلانی اُن کے بیٹھ نقلی مفہوم پر ایمان رکھتا تھا اور ایسی کوئی حدیث سن کر ایک لمحہ
۵۵۲


اسلامی قانون نمبر
کے لئے بھی اس کے دل میں شک کا گذرنہ ہوتا تھا۔ ایک مرتبہ ایک صاحب نے ان کے سامنے بڑے اچنبھے کے انداز میں اس حدیث کا ذکر کیا جس میں بیان ہوا ہے کہ رسول اللہ صلی اللہ علیہ وسلم اصحاب ثانہ کے ساتھ احد پر تشریف رکھتے تھے ، اتنے میں احد لرزنے لگا اور حضور نے فرمایا کہ مظہر جا ۔ تیرے اوپر ایک نبی ایک صدیق اور دو شہیدوں کے سوا کوئی نہیں ہے۔ اس پر پہاڑ ساکن ہو گیا ۔ اقبال نے حدیث سنتے ہی کہا کہ اس میں اچھنبے کی کونسی بات ہے ؟ میں اس کو استعارہ و مجاز نہیں بالکل ایک بادی حقیقت سمجھتا ہوں اور میرے نزدیک اس کے لئے کسی تاویل کی حاجت نہیں، اگر تم حقائق سے آگاہ ہوتے تو تمہیں معلوم ہوتا کہ ایک نبی کے نیچے مادے کے بڑے سے بڑے تو دے بھی لرز اٹھتے ہیں۔ مجازی طور پر نہیں، واقعی لرز اُٹھتے ہیں؟ ( جو ہر اقبال صفحه (۳۸)
اس واقعہ کو نذیر نیازی صاحب نے بھی بیان کیا ہے ۔ (دیکھو اقبال کامل صفحہ ۶ تا ۲۷ ) یہ ہے اقبال کا نقطہ نظر احادیث نبوی کے متعلق ۔ اقبال پر اس سے بڑا ظلم اور کیا ہو سکتا ہے کہ
اس کو ایسے انداز میں پیش کیا جائے جیسے وہ منکرین حدیث کے ہمنوا تھے !
امام ابوحنیفہ اور حدیث
چونکہ بحث کے دوران امام الامیہ کا ذکر بھی آیا ہے اس لئے مناسب معلوم ہوتا ہے کہ تقر امام صاحب کا نقطہ نظر بھی کچھ لیا جائے ۔ ہم اس سلسلہ میں امام صاحب کے چند اقوال پیش کرتے ہیں تاکہ حقیقت الم نشرح ہو جائے ۔ اہل علم جانتے ہیں کہ خود امام صاحب کے زمانے میں بھی کچھ لوگوں نے ان کے متعلق یہ غلط فہمی پیدا کرنے کی کوشش کی تھی کہ وہ قیاس کو سنت پر ترجیح دیتے ہیں اور یہ کہ انہوں نے بہت کم احادیث کو قبول کیا ہے ۔ کچھوتے تو یہاں تک کہ دیا کہ آپ نے صرف ، احادیث کو قابل اعتماد سمجھا ۔ ہم پہلے امام صاحب کا نقطہ نظر حدیث کے متعلق پیش کریں گے اور اس
کے بعد اس ، احدیث والے افسانے کی حقیقت بیان کریں گے ۔
ایام صاحب فرماتے ہیں : كذب والله وافترى علينا من يقول جو شخص یہ کہتا ہے کہ ہم کتاب وسنت کی اننا نقدم القياس على النص . وجل نصوص پر قیاس کو ترجیح دیتے ہیں، خدا کی قسم وہ ہم پر يحتاج بعد النص الى قياس - جھوٹا افترا باندھتا ہے ۔ کیا نص مل جانے کے بعد بھی (المیزان للمشوانی من (۵) کیسی قیاس کی ضرورت باقی رہ جاتی ہے۔ المیزان میں امام صاحب موصوف کی متعدد تصریحات موجود ہیں جو اس غلط پروپیگینڈا کا پردہ چاک کرتی ہیں ۔
آپ فرماتے ہیں :
شدت ضرورت کے تحت ہی ہم دامن قیاس میں پناہ لیتے ہیں ۔ اس کی صورت یہ ہوتی ہے کہ اد ا ہم
۵۵۴


چراغ راه
۹۱
اسلامی قانون نمبر
مسئلہ زیر نور کی دلیل کتاب وسنت یا روہاں سے نہ ملنے پر صحابہ کے فیصلوں میں دیکھتے ہیں اگر میں ان تینوں ذرائع میں کوئی دلیل نہیں ملتی تب ہم مخصوص حکم پر غیر منصوص کو قیاس کر کے مسئلہ کی شرعی حیثیت
معلوم کرتے ہیں آپ کا ارشاد ہے
ما جاء عن رسُول الله صلى الله عليه پر وہ بات جو رسول خدا خداہ ابی واقی وسلم فعلى الراس والعين بابي واقي و کی طرف سے آئے وہ سر آنکھوں پر اس کی مخالفت کا ليس لنا مخالفته ، وما جاء عن اصحابه تخيرنا ہمیں کوئی حق نہیں اور جو بات صحابہ سے ہم تک پہنچے و ما جاء عن غيرهم فهم رجال ونحن اس میں نہیں انتخاب کا حق ہے اور صحابہ کے علاوہ و تابعین و تبع تابعین) سے جو بات آئے اس میں وہ اور ہم برابر کے انسان نہیں دینی انکی پیروی کے ہم مکلف نہیں ہیں)
رجال -
ایک اور موقعہ پر آپ نے ارشاد فرمایا : النا فعل اولا بكتاب الله، ثم بسنة رسول الله سب سے پہلے ہمارا عمل کتاب الہی پر ہوتا صلى الله عليه وسلم ، ثم با حادیث ابی بکرو ہے اس کے بعد رسول اللہ صلی اللہ علیہ وسلم کی منت عمر و عثمان وعلى رضی الله عنهم - پر ان دونوں کے بعد خلفاء اراجہ ابو بکر عمر عثمان اور علی رضی اللہ عنہم کی احادیث کو معمول بناتے ہیں۔
اور نہایت تفصیل سے اس بات کو آپ نے خلیفہ جعفر منصور کے ایک سوال کے جواب میں تحریر فرمایا : " اے امیر المومنین! آپ کی اطلاعات میسج نہیں ہیں۔ اصل واقعہ یہ ہے کہ میں سب سے پہلے کتاب الہی کو اپنے عمل کا ماخذ بناتا ہوں، اس کے بعد رسول اللہ صلی اللہ علیہ وسلم کی سنت کی طرف رجوع کرتا ہوں اور پھر ابو بکر، عمر، عثمان اور علی رضی اللہ عنہم کے فیصلوں سے رہنمائی لیتا ہوں (خلفائے اربعہ کے بعد) پھر بقیہ صحابہ کے فیصلوں اور احادیث کو دیکھتا ہوں ۔ اگر ان میں کوئی اختلاف نہ ہو تو ان پر عمل کرتا ہوں اور اگر ان میں اختلاف پاتا ہوں تو پھر قیاس کی طرف رخ کرتا ہوں" پھر امام صاحب کے فتاری کے مطالعہ سے معلوم ہوتا ہے کہ آپ نے متواتر اور مشہور دونوں احادیث کو دلیل قطعی مانا ہے ۔ رجم کے سلسلہ میں آپ کا فتوی حدیث مشہور ہی سے اخذہ ہے ۔ نیز امام صاحب نے خبر واحد کو بھی دلیل مانا ہے اور اس سے اپنے فیصلے اخذ کئے ہیں۔ افادہ عام کے لئے یہاں چند مثالیں ہم پیش کرتے ہیں :-
دل امام صاحب نے حدیث قہقہہ (بو خیر واحد ہے ) کو قیاس پر ترجیح دیا اور اس کے مطابق فتویٰ دیا۔ حدیث میں یہ بیان کیا گیا ہے کہ نماز کے دوران کچھ لوگ قہقہہ مار کر نہیں پڑے تو نماز کے بعد حضور اکرم نے ان سے کیا کہ نہ صرف ان
۵۰۵

کی نماز نہیں ہوئی بلکہ وضو بھی ساقط ہو گیا حالانکہ نماز کے باہر اگر قہقہ لگایا جائے تو وہ نا قص وضو نہیں ہے ۔ اس حدیث کی
بنیاد پر منفیہ کا یہ فتویٰ ہے کہ اگر کوئی شخص نماز میں قہقہہ مار کر نہیں دے تو اس کی نماز ہی نہیں ہوتی ، وضو بھی باطل ہو جاتا
ہے اور اگر قہقہہ خارج از نماز ہو تو وہ وضو کا ناقص نہیں ہو گا۔ (ب) حضرت ابو ہریرہ کی روایت ہے کہ جس نے روزے کی حالت میں سہود نسیان سے کھا پی لیا اس کا روزہ نہیں ٹوٹا ۔ اس روایت کو امام صاحب نے نہ صرف واجب استسلیم قرار دیا بلکہ قیاس درائے پر مقدم ٹہرایا اور صاف الفاظ میں صراحت کی کہ " لولا الروايه تعلت بالقياس یعنی یہ حدیث نہ ہوتی تو میں قیاس کو اختیار کرتا ۔ (ج) حضرت عمرہ کے اس فتویٰ کے معلوم ہو جانے پر کہ " غلام کا کیسی محارب کا فر کو امان دنیا آزاد کے امان دینے کے حکم میں ہے “ آپ نے اپنی پہلی رائے سے جو اس حدیث کے خلاف پڑتی تھی رجوع کر لیا اور اس فتوی کو اپنے مسلک
کا ماخذ قرار دیا ۔
ایسی بے شمار مثالیں آپ کے فتاویٰ سے پیش کی جاسکتی ہیں۔ آپ نے صاف صاف یہ اعلان کر دیا تھا کہ اترعوا قولي بخبر الرسول میرا قول حدیث کے مقابلے میں ترک کر دو۔
:
یہی وجہ ہے کہ شیخ عبد الحق محدث دہلوی لکھتے ہیں کہ : ابوحنیفه فرموده که عجب از مردم که مرا گویند دے فتوئی برائے خود می دید و حال آں کہ من ہرگز
فتوی ندیم مگر برانچه ماثورہ مرویست
اور حدائق الحنفیہ" میں تحریر ہے کہ
ا شرح سفر السعاده جلد اصفحہ ۳) ان العامة
امام ابوحنیفہ مرسل احادیث کو بھی محبت جان کر اس کو قیاس پر مقدم سمجھتے ہیں
(حدائق الحنفیہ صفحہ ۹۰)
پھر یہ بات بھی سر تا سر غلط ہے کہ آپ سے صرف ، احادیث مردی ہیں اور احادیث کے بڑے مجموعہ کو آپ نے نا قابل اعتبار قرار دیا۔ مولوی مسعود علی حدائق الحنفیہ کی سند پر لکھتے ہیں کہ امام اعظم کے تلامیذ کی تصانیف کے دیکھنے سے منکشف ہوتا ہے کہ ان میں بذریعہ امام ابو حنیفہ اخبارو آثار پسند مسلسل مروی ہیں ۔ امام محمد کی موطا ، کتاب الآثار ، کتاب الحی ، سیر کبیر اور امام ابو یوسف کی کتاب انخراج ، امالی وغیرہ میں امام سے کثیر التعداد روایات منقول ہیں۔ مصنف ابن ابی شیبہ، مصنف عبد الرزاق تصانیف دار قلنی ، تصانیف حاکم، تصانیف سیقی تصانیف محادی ، مثل شرح معانی الاثار اور مشکل الآثار وغیرہ میں بکثرت روایات بسند امام ابو حنیفہ مردی ہیں ۔ امام ذہبی وغیرہ نقاد رجال نے امام ابوحنیفہ کو زمرہ حفاظ حدیث میں داخل کیا ہے ۔ پندرہ مسانید آپ کی طرف منسوب کئے گئے ہیں ۔ جن میں حفاظ حدیث اور ائمہ دین نے آپ کی روایات کو جمع کیا ہے۔ (مقدمہ براصول فقه از سر عبد الرحیم)

علاقہ زرقانی نے شرح موطا میں آپ کے مرویات حدیث کے متعلق اقوال نقل کئے ہیں جن میں بعض علماء نے ایک ہزار سات سو احادیث آپ کے مرویات میں داخل کی ہیں ۔
( شرح موطا للورقانی)
یہ ہے امام صاحب پر اس الزام کی حقیقت ! ہم اس کے علاوہ اور کیا کہ سکتے ہیں کہ کتنا غلط یہ حرف بھی مشہور ہو گیا !
شاہ ولی اللہ دہلوی کے متعلق بھی اگر ان کی مشہور تصنیف حجتہ اللہ البالغہ سے ایک اقتباس یہاں دے دیا جائے تو دلچسپی سے تعالی نہ ہوگا۔ شاہ صاحب لکھتے ہیں :
تمام علوم میں سب سے افضل اور اعلیٰ جس کو دین کی بنیاد سمجھنا چاہیے ۔ علم حدیث ہے جس میں کہ آنحضرت کے جملہ اقوال اور افعال کو محفوظ رکھا گیا ہے ۔ اور اس میں وہ واقعات بھی لکھتے ہیں جو آپ کے سامنے ہوئے اور آپ نے اپنے سکوت سے ان کے مشروع ہونے پر گویا مہر تصدیق ثبت فرمادی ۔ آپ کے یہ اقوال اور افعال اور آپ کا یہ سکوت ہمارے لئے مشعل راہ ہیں ۔ جن کی روشنی میں اگر ہم خالق پاک کی خوشنودی حاصل کرنے کا راستہ طے کرنا چاہیں تو منزل مقصود تک پہنچنے میں کچھ بھی شک باقی نہیں رہ جاتا۔ اس راستہ پر چلنے والے کے لئے صراط مستقیم سے جنگ جانے کا کوئی خطرہ نہیں۔ جس نے آنحضرت مسلم کی حدیث پر عمل کیا وہ راہ یاب ہوا اور جس نے اس سے منہ پھیرا وہ یقینا گمراہ ہے۔ اس پر عمل کرنے میں خیر کثیر ہے اور اس پر عمل نہ کرنا خسر آن مبین ہے۔ آغضرت کے کلام میں (جس کا دوسرا نام حدیث ہے) امروہی یا بالفاظ دیگر احکام شرعیہ کی تشریح ہے۔ آپ نے اس بات کی تصریح فرمائی ہے کہ حدیث کو بھی قرآن مجید کی طرح اہمیت حاصل ہے اور احادیث نبویہ کی مقدار (احکام قرآنیہ کے برابر یا اس سے بھی کچھ زائد ہے“ رحمة الله البالنه از شاہ ولی الله و یاری تر جمہ مولانا عبد الرحیم صاحب جلد اول صفحه ۱۲۷) () مندرجہ بالا سطور میں ہم نے مختصراً ان حقائق کو پیش کر دیا ہے جن سے عدم واقعیت کی بنا پر اچھے خاصے سمجھدار اور پڑھے لکھے لوگ بھی منکرین حدیث کے غلط پروپیگینڈے سے متاثر ہو جاتے ہیں۔ ان حقائق کی روشنی میں اگر مقالہ کے مندرجات پر غور کیا جائے تو انشاء اللہ کوئی غلط فہمی پیدا نہ ہوگی :

